
අධරං  මධුරං  වදනං  මධුරං
නයනං  මධුරං  හසිතං  මධුරම්  ।
හෘදයං  මධුරං  ගමනං  මධුරං
මධුරාධිපතේරඛිලං  මධුරම්  ॥  1 ॥

වචනං  මධුරං  චරිතං  මධුරං
වසනං  මධුරං  වලිතං  මධුරම්  ।
චලිතං  මධුරං  භ්රමිතං  මධුරං
මධුරාධිපතේරඛිලං  මධුරම්  ॥  2 ॥

වේණු -ර්මධුරෝ  රේණු -ර්මධුරඃ
පාණි -ර්මධුරඃ  පාදෞ  මධුරෞ  ।
නෘත්යං  මධුරං  සඛ්යං  මධුරං
මධුරාධිපතේරඛිලං  මධුරම්  ॥  3 ॥

ගීතං  මධුරං  පීතං  මධුරං
භුක්තං  මධුරං  සුප්තං  මධුරම්  ।
රූපං  මධුරං  තිලකං  මධුරං
මධුරාධිපතේරඛිලං  මධුරම්  ॥  4 ॥

කරණං  මධුරං  තරණං  මධුරං
හරණං  මධුරං  ස්මරණං  මධුරම්  ।
වමිතං  මධුරං  ශමිතං  මධුරං
මධුරාධිපතේරඛිලං  මධුරම්  ॥  5 ॥

ගුංජා  මධුරා  මාලා  මධුරා
යමුනා  මධුරා  වීචී  මධුරා  ।
සලිලං  මධුරං  කමලං  මධුරං
මධුරාධිපතේරඛිලං  මධුරම්  ॥  6 ॥

ගෝපී  මධුරා  ලීලා  මධුරා
යුක්තං  මධුරං  මුක්තං  මධුරම්  ।
දෘෂ්ටං  මධුරං  ශිෂ්ටං  මධුරං
මධුරාධිපතේරඛිලං  මධුරම්  ॥  7 ॥

ගෝපා  මධුරා  ගාවෝ  මධුරා
යෂ්ටි  ර්මධුරා  සෘෂ්ටි  ර්මධුරා  ।



දලිතං  මධුරං  ඵලිතං  මධුරං
මධුරාධිපතේරඛිලං  මධුරම්  ॥  8 ॥

॥  ඉති  ශ්රීමද්වල්ලභාචාර්යවිරචිතං  මධුරාෂ්ටකං
සංපූර්ණම්  ॥

